
ئاتاری جارێكی دیكە بەرهەم دێتەوە
ئاتاری ناوی یەكێكە لە ئامێرە زۆر كۆنەكانی یاری ئەلكترۆنی، مێژوویەكی لەمێژینەی هەیە 
و بەرلــەوەی كۆمپیوتــەرەكان وا بــە زۆری بكەونــە بازاڕەوە ئاتــاری بوونی هەبوو. بەڵام دواتر 

ئامێری نوێتر بۆ گەمەكردن بەرهەم هاتن و ئاتاری كەوتە فەرامۆشییەوە.
لــەم ســاڵدا جارێكــی دیكــە بــە دیزاینێكــی دیكــە بەرهــەم هاتــەوە. ئەمجارەیــان هەر 

ئامێرێكی سادە نییە و بگرە زۆر تایبەتمەندیی نوێی پێوە زیاد بوونە.
ئاتارییە نوێیەكە بە جۆری Atari VSC ناســراوە، كۆمپانیای بەرهەمهێن پێیوایە 
ئەمجارەیــان ئاتــاری پێشــكەوتووترە لــە زۆربــەی ئامێرەكانی تایبــەت بەگەیم كردن، 
هەروەها سیســتەمی لینۆكســی بۆ ئەم ئامێرە داناوە. ئامێرەكە نەك تەنیا بۆ گەیم، 
بەڵكو بۆ ئینتەرنێت و سەیركردنی سایتەكانیش دەگونجێت. دەسكی گەیمی تایبەتی 

هەیە و بە هۆی بلوتوسەوە لە ئامێرەكەی خۆی پەیوەند دەدرێت.

هەموو ئەركەكان بەو ئامێرە راپەڕێنە
بۆ یاریی ئەلكترۆنی بەر لە هەموو شتێك پێویستت بە دەسكی یاری )جویستیك(ە، بەبێ 
ئەو یارییەكان ئەنجام نادرێن، یان بە ماوس و كیبۆردە بۆ ئەوانەی یاری لەسەر كۆمپیوتەر 

ئەنجام دەدەن دەتوانن بە ماوس و كیبۆرد یارییەكان بكەن.. 
كۆمپانیــای رێــزەر ئامێرێكــی داهێنــاوە كــە گشــت ئەوانــەی ئاماژەمــان پێــدان لەخۆیدا 
كۆكردۆتەوە، ئامێرەكە بە Razer RZ07-01440100-R3M1  ناسراوە كە هەم دەسكی گەیمە، 
هــەم كیبــۆردە و هــەم مــاوس.. 20 دوگمــەی هەیــە كە دەكرێــت بۆ هەر كام لــە دوگمەكان 
فەرمان یا پرۆگرامی تایبەتی بۆدابندرێت.. جگە لەو 20 دوگمەیە 8 دوگمەی لەمســی 

رۆیشتن  بۆ ئەملاو ئەولا هەیە، لە گشت دەسكێكی گەیم بۆ 
دا چــوار دوگمەیــە )ســەرێ، خــوارێ، 
راســت، چــەپ( بــەڵام لــەو ئامێرەدا 
هەشــت دوگمــە هەیــە بۆ ئــەوەی بە 
ئاســانترین رێــگا یارییەكــە ئەنجــام 
بــدەی. لــە ژێــر دوگمــەكان گلۆپی 
رەنگاورەنــگ هەیــە، بەكارهێنــەر بە 
رەنگــەكان  دەتوانــێ  خــۆی  ویســتی 
بگــۆڕێ، جێگای دوگمەكانی دەســت 
بە ئاســانترین شێوە دەگۆڕدرێن، هەروەها 
ئاســانكاری تێدایــە بــۆ ئەوانــەی كە چەپ 

دەستن.

دەستەوانەیەك 
دەستەكانتان دەباتە 

جیهانی مەجازی

ژمارە )1166(  702018/4/17



IT

71 ژمارە )1166(  2018/4/17

بەپەرەســەندنی ســوود وەرگرتــن لــە هێدســتە واقیعــی- 
بــە  پەیوەندییــان  كــە  دیكــەش  ئامێــری  مەجازییــەكان، 
جیهانــی واقیعــی- مەجازییــەوە بەرهەم هاتــوون.. بۆ ئەو 
خوێنەرانەی وشەی جیهانی واقیعی- مەجازیان بۆ نامۆیە 
ئەو روونكردنەوە پێویســتە، لەم چەند ســاڵەی دواییدا هەندێك 
ئامێــر بەرهــەم هاتوون كە زیاتریــان لە چاو دەكرێن ئەوەیە 
مرۆڤ كە چاو لە فیلمێك یان یارییەك دەكات راستە 
فیلمەكــە یــان یارییەكــە مەجازییــە، بەڵام وا هەســت 
پێدەكــرێ لەنــاو ناخــی فیلمەكەدایــە و وەك واقعــی 

دەیبینێ..
لــەم دواییــەدا دەســتەوانێك بەرهــەم هاتــووە كــە كاتێك 
دەســت لە شــتێك دەدەی وەك واقیعی دەچێت.. بۆ نموونە ئەگەر 
لە یاری یا فیلمێكدا دەســت لە لۆكە بدات، بە نەرمی هەســت پێدەكرێ و 

ئەگەر دەست لە شتێكی زبر بدات هەست بە زبری دەكات.
دەســتەوانەكە بە AxonVR ناســراوە. كاتێك ئەو دەســتەوانە لە دەســت دەكەی، دەتوانی هەســت بە گەرمایی، پێكهاتەی 
شــتەكانیش بكەی، بۆ نموونە ئەگەر لە یاری یان فیلمەكەدا كۆپێكی قاوەی گەرم یان ئاوێكی ســارد هەڵبگری هەســت بە 

گەرمی و ساردییەكەش دەكەی..

هەرچەنــدە  پێشــكەوتووەكان  موبایلــە 
كامێــرای بەهێزیــان تێدایــە، بــەڵام زۆر كــەس 
حــەز دەكات خــودی كامێراكــە جیــاواز بێــت لــە 
موبایلەكــە، هەربۆیــە كۆمپانیایــەك هەســتاوە 
بــە بەرهەمهێنانــی كامێرایەكــی بچــووك كە 
لــە موبایــل دەخرێــت، ئــەم كامێــرا بچووكــە 
ناســراوە،   MADV Mini Panoramic بــە 
قەوارەكــەی بچووكە، خــۆی وەك كامێرایەكی 

هۆشــمەند وایــە زیاتــر بــۆ وێنــەی پانۆرامایی 
دەگونجێت.  لە راســتیدا كامێراكە پێكهاتووە لە 
دوو كامێرای 13 میگاپیسكلی كە پێكەوە كار 
دەكــەن. هــەردوو كامێرایەكە یەكیان لە پشــتەوە 
و یەكیــان لــە پێشــەوە كار دەكات. بــەم كامێــرا 
بچووكــە دەكرێــت ڤیدیــۆ K4 یــش بگریــت. 

كێشی كامێرا بچووكە تەنیا 23 گرامە.

ئەوانەی شارەزای مەلەوانی نین و مەلە نازانن، كە كەوتنە 
ناو ئاوەوە پەنا بۆ هەموو شتێك دەبەن بۆ رزگار بوون، تەنانەت 

كورتە دارێكیش!
ئامێرەكانــی رزگاركــردن گەلێــك زۆرن، بــەڵام هەموویــان 
گەورەن و بۆ هەڵگرتن نابن، كۆمپانیایەك هەستاوە ئامێرێكی 
بچووكی بەقەد قوتووە پیپسیەك بەرهەم هێناوە كە هەم كێشی 
oneup-life- كەمــە و هــەم قەبارەكەی بچووكــە. ئامێرەكە بە
preserver ناســراوە، كاتێــك دەیهاوێــی بۆ ناو ئــاوەوە تەنیا لە 
مــاوەی دوو چركــەدا دەكرێتــەوە و دەبێتە تیوپێك )لاســتیك(ی 
خــۆ رزگاركــردن.. كاركردەكەی بەمجۆرەیــە كاتێك ئەو ئامێرە 
دەكەوێتــە نــاو ئــاو، خوێیەكــی تێدایــە و دەتوێتــەوە و هەركــە 
توایەوە ســپرینگێك دەكرێتەوەو غازێكی لەناودا دەتەقێتەوەو پڕ 
لە غازێكی ســووك دەبێت و دەتوانیت كەســێكی 160 كیلۆیش 

لە مردن رزگاری بكات...

كامێرایەكی پانۆرامایی 
بۆ هەموو موبایلێك لە ماوەی دوو چركە لە

 خنكان رزگارت دەكات

هەر جارە و وەڵامی 
پرسیارێك

خوێنەرێكــی بەڕێــز دەپرســێت، 
لــە پرۆگرامــی word دا دەزانــم 
دانــان  ژمــارە  واتــە   footnote
بــۆ پەراوێزەكان دەزانــم، بەڵام ئایا 
لــە پرۆگرامــی ئیندزاینیشــدا ئەم 
تایبەتمەندییــە هەیــە ئەگەر هەیە 

شوێنەكەی كوێیە؟ 
خوێنــەری بەڕێز لە پرۆگرامی 
بــۆ  دانــان  ژمــارە  ئیندزاینــدا 
پەراوێزەكان هەیە و زۆر زیاتریشــە 
لــە هــی پرۆگرامــی ۆرد، كاتێك 
ئــەو  لەســەر  كــردەوە  ئیندزاینــت 
شوێنەی مەبەستە پەراوێز دابنێی 
شــریتی  لــە  دواتــر  بكــە،  كلیــك 
سەرەوە بچو بۆ بەشی type لەودا 
 .document footnote بەشی
بدۆزەوە.. كاتێك كردتەوە، لێرە وەك 
پرۆگرامــی ۆرد تایبەتمەندییەكان 
كــەم نیــن بەڵكــو یەكجــار زۆرن، 
بــە ویســتی خــۆت دەتوانــی كام 
تایبەتمەندییــە بــۆ پەراوێــز دانــان 

دەگونجێت دایبنێی..

چەند ســاڵێكە ســپیكەرە هۆشــمەندەكان بوونەتە باو 
و شــوێنی زۆر ئامێری دیكەیــان گرتۆتەوە، كۆمپانیا 
گەورەكانــی داهێنانی تەكنەلۆژیــای نوێ لەم بوارەدا 
لــە ركابــەری دان، سامســۆنگ بــەم دواییــە نوێتریــن 
 Samsung( ســپیكەری هۆشــمەندی خــۆی بەنــاوی
Aurora( بەرهەم هێناوە. جیاوازی نێوان ئەم ســپیكەرە 
لەگــەڵ ئەوانــی دیكــە ئەوەیــە كــە بــۆ ئەنجامدانــی 
ئەركەكانــی ســوود لــە مۆبایــل وەردەگــرێ، هەربۆیە 
بڵندگــۆی ناوبــراو هیــچ مایك و یان هەســتەوەرێكی 

هەیانــە.  دیكــە  ســپیكەرەكانی  كــە  نییــە  دیكــەی 
ســپیكەرەكە موبایلــی لەســەر دادەنــرێ و لــە مایك و 

كامێرای موبایلەكە سوود وەردەگرێ. 
دیزاینــی بڵندگۆكــە سەرنجڕاكێشــە، كاراكتەرێكی 
هۆلۆگرافــی نیشــان دەدات. ئــەم كاراكتــەرە گوێ لە 
فەرمانــە دەنگییەكانــی تــۆ دەكــرێ و بــۆ كاركردنــی 
كاراكتەرەكــە دەبــێ لــە پرۆگرامــی تایبــەت بەخــۆی 
كەڵــك وەربگــری.. ســپیكەرەكە موبایلەكــەش شــەحن 

دەكاتەوە.

لــە جیهاندا كەم نین ئەو كەســانەی كە شــەوانە 

بەهــۆی دەردی بێخەوییــەوە دەناڵێنن، هەندێك هەر 

خەویــان لێناكەوێ، هەندێكیش لە شــەودا چەندین 
جار هەڵدەستنەوە..

تەكنەلۆژیای نوێ بیری لە چارەسەری ئەمەش 

كردۆتەوە، ئەڵقەیەكە كە لە یەكێك لە پەنجەكانتی 

دەكــەی و كۆنترۆڵی چۆنییەتی خەوی شــەوانەت 

Go2S-  پــێ رادەگەیەنــێ. ئەڵقەكە كە بــە جۆری
leep ناسراوە دەبێ بەر لە نووستن لەدەست بكرێ. 

بەهۆی ئەو هەســتەوەرانەی كە تێیدایە شیكردنەوە 

و لێكدانەوە بۆ هەموو جۆرە خەوێك دەكات.

ئەڵقەكــە زانیارییەكانی وەك لێدانی دڵ، رێژەی 

ئۆكسیژێنی ناو خوێن، ژمارەی وەستان و كەلەكە و 

كەلەكە كردن ... دەكاتە راپۆرتێك و بۆ پزیشكانی 

تایبەت بە نەخۆشی كەم خەوی ئامادە دەكات.

كێشــی ئــەم ئەڵقەیــە تەنیــا شــەش گرامــە و 

دەتوانێــت زانیارییــە گرنگەكانــی حەوتوویــەك لە 

خۆیــدا تۆمــار بــكات. ئەم ئەڵقە دژی ئاو و دژی 
بەركەوتنە.

سامسۆنگ و بڵندگۆی ئائورا

ئەڵقەیەك كێشەی كەم 
خەوی ناهێڵێ

ماڵپەڕێك بۆ بەراورد 
كاری لەنێوان ئۆتۆمبیلەكان

كامــە  بزانــی  حەزدەكــەی 
ئۆتۆمبیــل لــە ئــەوەی دیكەیان 
تایبەتمەندییەكانــی  و  باشــترە 
چ جیاوازییەكیــان هەیــە؟ جــار 
هەیــە ســەردانی پێشــانگاكانی 
ئۆتۆمبیــل دەكەی بەڵام نازانی 
ئۆتۆمبیلــدا  دوو  نێــوان  لــە 
كامەیــان هەڵبژیــری.. بــۆ ئەم 
ed-  مەبەســتە ســەر لە ســایتی
munds.com بدە، لەم ســایتەدا 
 car لە بەشــی ئۆتۆمبیــل واتە
دا كلیك بكە و پاشان دوگمەی 
نــاوی ئــەو ئۆتۆمبیلانــەی كە 
مەبەســتتە بنووســە و دوگمەی 
Add a Vehicle لێبدە، دەتوانی 
ئۆتۆمبیلیــش  چــوار  هەتــا 
جیــاوازی  ئیــدی  بنووســی، 
بــۆ  تایبەتمەندییەكانــت  و 

دەردەكەوێ..

زانست مەودای خەیاڵ و راستی ناهێڵێ، رەنگە بۆ 
زۆر كەس جێگای بڕوا نەبێ كە بڵێین ئامێرێك بەرهەم 
هاتووە گوێ لە بیركردنەوەكانت، لەو رازە شاراوانەی لە 

زەینتدان رابگرێ.. ئامێرێك لە سەرووی خەیاڵ..
ئەم سیســتەمە یان ئەو ئامێرە بە AlterEgo ناســراوە. 
هەســتەوەرەكانی  دەچێــت،  گوێگرتــن  هیدفۆنێكــی  وەك 
لــە  كــە  دەنگییــەكان  شــەپۆلە  ســەرەتادا  لــە  ئامێرەكــە 
دەمارەكاندان و هێشتا نەبوونەتە وشە كۆدەكەنەوە. دواتر ئەو 
شــەپۆلانە دەدرێن بە سیســتەمێكی بیرهێنانــەوە كە تایبەتە 
بــەم شــەپۆلانە و دواتــر شــیدەكرێنەوە و لێكدەدرێنەوە. گوایە 
كاركــردی ئــەو ئامێــرە بۆ ئەو شــتانە دەبێــت وەك، كردنەوەی 

دەرگا، لێدانی كۆدی نهێنی، كردنەوەی پرۆگرامێك، نووسینی 
وشە گرنگەكان...تاد.

گرنگتریــن ســوودەكانی ئامێرەكــە ئەوەیــە كــە لەگــەڵ كۆنترۆڵــە 
هۆشــمەندەكان دەگونجێــت  و دواتــر تەنیا بەبیركردنەوە دەتوانی دەنگی 

تەلەڤزیــۆ كــەم كەیــەوە، كەنــاڵ بگــۆڕی و ئامێرەكانــی دیكەی 
ماڵەوەش كۆنترۆڵ بكەی.

ئامێرێك گوێ لە 
بیركردنەوەكانت دەگرێ!

و  لاپتــۆپ  نێــوان  گرنگــی  جیاوازییەكــی 
كۆمپیوتــەری دیســكتۆپ ئەوەیــە كە لاپتۆپــەكان لە 
بــواری ســەختە ئامــرازەوە واتە »هاردوێــر« خۆیان لە 
قــەرەی كۆمپیوتــەری دیســكتۆپ )ســەرمێز( نادەن، 
بــەڵام لاپتۆپــی جــۆری ZBook Studio x360 كــە 
هــی كۆمپانیــای HPیە، كۆتایی بــەم گومانە هێنا.. 
لاپتۆپێــك كاركــرد و توانــای لە ریــزی كۆمپیوتەرە بە 

هێزەكانی جیهاندایە.
یەكــەی لێكــدەرەوە واتە پرۆسیســەری لاپتۆپەكە لە 
جۆرەكانــی core i5 و core i7ن. كارتــی شاشــەیەكی 

زۆر بەهێــزی هەیــە، هــاردی لاپتۆپەكــە 4 ترابایتە.. 
رامەكــەی 32 گیگابایتە.. شاشــەكەی 15,6 ئینجە 
و تەواو لەمســییە و كوالیتی نیشــاندان K4ە، قەڵەمی 

هۆشمەندی جۆری Wacom AESی لەگەڵدایە.
لــە  360ی  وشــەی  بۆیــە  ناوبــراو  لاپتۆپــی 
كۆتاییەكەیدایــە بــەو مانایــە كــە 360 پلە بــە دەوری 
خۆیدا دەســووڕێتەوە. لە هەمــووی گرنگتر ئەوەیە كە 
ئەگــەر شــەحنی پــڕ بێت بــە كاركردنــی بەردەوامیش 
هەتا 16 كاتژمێر شەحنی دانابەزێت و لەوەش گرنگتر 

تەنیا لە ماوەی كاتژمێرێكدا پڕ دەبێتەوە.

لاپتۆپێك بە كارایی كۆمپیوتەرێكی پێشكەوتوو

